
AKCIJA BLACK PEAK

Akcija "Black peak": Pronađeni heroin,
marihuana i oružje
Među oduzetim predmetima su tri pištolja, puška, ručna bomba i više
pakovanja materija koje asociraju na heroin, kokain i marihuanu

Policija Kantona Sarajevo imala pune ruke

Policijski službenici Uprave policije Ministarstva unutrašnjih poslova
Kantona Sarajevo, pod nadzorom Kantonalnog tužilaštva KS,
realizovali su operativnu akciju „Black Peak“ usmjerenu na suzbijanje
neovlaštenog prometa opojnim drogama.

Tokom pretresa na području općine Centar pronađeni su i oduzeti tri
pištolja, jedna puška, četiri okvira za pištolj, okvir za automatsku
pušku, optički nišan, veća količina municije različitog kalibra i jedna
ručna bomba.

Policija je pronašla i pakovanje materije koja asocira na heroin,
ukupne mase oko 750 grama, te pakovanje materije koja asocira na
marihuanu, ukupne mase oko jednog kilograma. Oduzeta su i druga
pakovanja materija koje asociraju na heroin, kokain i marihuanu.

Među pronađenim predmetima su i drobilica, osam digitalnih vaga te
drugi predmeti koji bi mogli biti od značaja za istragu.

U akciji je uhapšeno pet osoba: G. B. (1981), H. H. (1989), A. B. (1986),
K. S. (2008) i S. S. (1997), svi iz Sarajeva.

Osumnjičeni se nalaze u službenim prostorijama Uprave policije MUP-
a Kantona Sarajevo, gdje je nad njima u toku kriminalistička obrada,
saopćeno je iz kantonalnog MUP-a.

